
Аннотация: Мақолада  ингичка  толали  ғўзанинг  15  нави  бўйича

экологик синов натижалари ҳақида маълумотлар берилган. Ушбу тадқиқот

натижалари  Ўзбекистонда  пахта  секторининг  барқарорлиги  ва

рақобатбардошлигини оширишга катта ҳисса қўшиши кутилмоқда.

Аннотация. В статье приведены сведения о результатах экологических

испытаний 15 сортов тонковолокнистого хлопка. Ожидается, что результаты

этого исследования внесут значительный вклад в повышение стабильности и

конкурентоспособности хлопкового сектора в Узбекистане.

Жаҳонда  етиштирилаётган  қишлоқ  ҳўжалиги  экинлари  ҳосилининг

20-25% и  табиатдаги  турли хил  нохуш абиотик  омиллар  (гармсел,  юқори

харорат, сув  танқислиги  в.ҳ.к.з.,)  таъсирида  нобуд  бўлади.  Шу  жумладан

гармсел  ғўза ва  бошқа  қишлоқ  хўжалиги  экинларига  жиддий  зарар

келтирадиган жиддий омиллардан бири ҳисобланади. «Гармселнинг салбий

таъсири  бўйича пахтадан  ўртача  9,0-10,0  ц/га,  буғдойдан  7,0-8,0  ц/га,

шолидан 3,0-5,0 ц/га ҳосил йўқотилиши аниқланган. Айниқса, бугунги кунда

Жанубий ва Шарқий Осиё мамлакатлари, Шимолий Африка ва Яқин Шарқ

мамлакатлари, Австралия ҳамда Жанубий ва Шимолий Американинг чўл ва

саҳро минтақаларида гармселнинг салбий таъсири яққол кузатилмоқда»1. Шу

сабабли  тезпишар  ва  экологик  пластик  ғўза  навларини  яратиш  долзарб

муаммо ҳисобланади.

Тадқиқотнинг услублари: Тажрибалар  Термиз туманидаги Ингичка

толали пахтачилик илмий тадқиқот институти (ИТПИТИ) марказий тажриба

даласида ўтказилди.  Селекция ишлари ва  тадқиқотлар “  Методы селекция

хлопчатника ”  (1968),  “Методы  виведения  и  размножения  нових  сортов

хлопчатника ”(1969), “Қишлоқ Хўжалиги экинларининг давлат нав синови ”

(1977), “ дала тажрибаларини ўтказиш услублари ” Ўзпити (2007), Ўрта Осиё

ирригация ИТИ, халқаро ФАО услублари “нав ва тизмаларда ҳосилдорлик

маълумотлари” Даспехов Б.Н. (1985) услуби асосида тахлил етилди.

1-жадвал
Ингичка толали ғўзанинг янги навлари ҳосилдорлиги хамда тола ва

чигити сифат белгилари.
№ навлар Тола

узунлиги

мм

Тола

чиқиши

%

1000 дона

ч.в.г

Ҳосилдорлиги ц/га

2020 й 2021 й 2022 й

1 Ст-Сурх-14 38.4 35.8 122 37.1 39.4 36.0

2 Сурх-16 35.5 36.9 106 37.7 39.8 36.0

3 Сурх-18 38.2 34.5 116 35.8 39.1 34.0

4 Сурх-102 39.0 35.5 120 30.4 - -

5 Терм-49 37.3 36.6 130 35.7 37.3 33.0

6 Сурх-103 40.1 37.0 109 32.1 34.2 30.6

7 Сурх-104 40.4 40.7 102 28.9

8 Сурх-106 37.8 35.7 109 36.2 39.8 35.1

9 Ангор 37.0 37.5 120 28.4 - -

10 Иолатан-14 38.4 32.5 132 35.8 36.7 34.4

11 Терм-202 37.7 34.9 117 39.8 39.8 37.5

12 Терм-208 39.9 37.0 113 37.4 40.3 37.7

13 Сп-1607 39.2 37.2 108 39.2 41.8 37.2

14 Ст-1651 38.1 37.6 115 35.5 38.1 33.4

15 Марварид 41.6 35.2 118 - - 32.0

Ингичка  толали  ғўзанинг  15  нави  экологик  синов  кўчатзорида  экиб

синовдан ўтказилди. Булар ичида Термиз-49 ва Сурхон-102 навлари илгари

экилган. Туркманистон пахтачилик илмий тадқиқот институтида яратилган

Иолатан-14 нави Туркманистон Республикасида 5000 га экилиб келинмоқда.

Янги навлардан “Ангор” нави  морфологик жиҳатдан бир хил бўлмаганлиги

ва ҳосил элементлари кам боғлаганлиги сабабли, Сурхон-104 нави бўйи паст,

ҳосили камлигидан кейинг йилларда экилмади, бошқа 11 та нав 2020-2022

йилларда синовдан ўтказилди. 

Сп-1607,  Термиз-202  ва  Термиз-208  навлари  ҳосилдорлиги  39.4-38.5

ц/га юқори (39.4;39.0;38.5) кейинг ўринларда Сурхон-16, Сурхон-14, Сурхон-

106 ва Сурхон-18 навларида 37.8-36.3 ц/га (37.8;37.5;37.0;36.3) ҳамда Ст-1651

ва Иолатан-14 навларида 35.7  ц/га ҳосил олинди. Сурхон-103 ва Марварид

навлари ҳосилдорлиги паст (32.3-32.0) бўлганлиги қайд этилди.

Тола узунлиги белгиси бўйича андоза Сурхон-14 навида 38.4 мм, ундан

юқори кўрсаткичлар Марварид (41.6), Сурхон-104 (40.4), Сурхон-103 (40.1),

Термиз-208 (39.9), Сп-1607 (39.2), Сурхон-102 (39.0) навларида қайд этилди.

Сурхон-18 (38.2), Ст-1651 (38.1) навлари белги кўрсаткичи андоза Сурхон-14

навига жуда яқин, Сурхон-106 0.6 мм га, Термиз-202 0.7 мм га, Термиз-49 1.1

мм “Ангор” 1.4 мм Сурхон-16 2.9 мм га калта бўлганлиги қайд этилди. 

Юқоридаги  маълумотлардан  шундай  хулоса  қилиш  мумкинки,

пахтачиликда бугунги кунда тезпишар, асосий ҳосилини эрта муддатларда

берадиган,  шунинг  билан  бир  қаторда  юқори  тола  сифатига  бўлган  ғўза

навлари майдонини кенгайтириб бориш ўзининг ижобий самарасини беради.

1.  Келиб  чиқиши  генетик  жиҳатдан  узоқ  бўлган  G.hirsutum  L.  ва

G.barbadense L. турларига мансуб ғўза навлари ва тизмаларини чатиштириш

орқали  яратилган  дурагайларнинг  юқори  авлодларида  хўжалик  учун

қимматли белгиларнинг шаклланиши ва барқарорлашуви аниқланди.

2.  Турлараро  мураккаб  дурагайлаш  услуби  орқали  яратилган  F3-F4

дурагайларини  якка  танлов  ҳамда  F5 ва  юқори  авлодларни  оила  тарзида

ўрганиш  орқали  тезпишарлик,  юқори  ҳосилдорлик  ҳамда  тола  чиқими  ва

тола узунлиги  каби  белгиларнинг  ижобий  мажмуасига  эга  қимматли

селекцион ашёлар яратиш мумкинлиги исботланди.

3.  Турлараро  мураккаб  дурагайлаш  услуби  орқали  яратилган  юқори

авлод  дурагайлари  ва  селекцион  ашёлар  қимматли  хўжалик  белгилари

бўйича тўлиқ баҳоланиб тезпишарлик, тола ҳосилдорлиги ва сифати юқори,

янги ғўза оилалари ва тизмалари яратилди.

4.  Турлараро  мураккаб  чатиштириш,  якка  танлаш  ва  юқори  авлод

дурагайларини  ўрганиш  орқали  морфологик,  хўжалик  ва  навдорлик

белгилари бўйича  андоза  Наманган-77  ва  Бухоро-102  ғўза  навларидан

фарқланадиган тезпишар, тола чиқими ва сифати юқори янги ЎзПИТИ-1604

ғўза нави яратилди.

